OCH LEAVE MEM

Carl Michael Bellman



(sjóngersferzje)
Epistel 23 



dot un monoloog is, dût Fredman by de krûg “t Krûpyntsje” lei, fwar ut bankgebouw oer, un simmernacht yn 1768

1

och leave Mem, fertel my waat Mem stjoerde

nei Heite bedsteed ta

dot easte sprankje fon myn skriele gloede

och, ut mwóit my sa

inkeld Mems frijen

brocht my yn t lijen
no bin k swolker leegste klosse

út wot jim dien, is

myn bloed ûntstien, Mem,

koen’ jim net wot bett’r ópposse?

grif hie Mem ’n slot fon neat

óp har fammesteat

2

fij brullóftsslingers, houwleksbêdfersiering,

fij blómmen fwar de breid

fij Mem har eagen en har famm’-útstrieling:

dy ferryfelen ús Heit!

fij, oer’ en stûn’ dot

Mem harsels bûn hat

iiv’ge trouw’ ûntjitte

fij, leid’ge lea, dût 

mem harsels bleat jûg

óp ut bêd dêrt ikke

(of meskjin óp t dresswaar)

kónsypjerre waar

3

un het dot trouw is, fyn ik óm te kwarjen

fij Mem! en Heit net oas!

jir lees ik yn e gwatte wot te stwarjen

nei de gotten yn myn hoas

jos dyt net kreas is

stikkene leazes

knibbelbrûkje fon katoen

sút’rege dûk óm

lammefelleprûk óp

skurf readbaaien sljucht bûsgroen

fólslein telyderslein

help my gauw oerein

· 2e x: help my dochs oerein
4

fiel hût myn honnen kôd en meager trilje
b’ elts ûnferwachte lûûd
sju se os striekes lôns myn syden hingjen

oer de tearen yn myn hûûd 
wangen en eagen

f’telle gjin leagen

litte dûbbeld jermoed sjen

hearken, myn tónge

kin n’t iens mear sjónge

oer de wille dyt ik ken

oer leafdes-wee en -wól

en un romer fól

5
meitsje myn tónge los, swiete drippen
brûûs t lûûd ta d’ ieren yn
ik bin un heiden: hette, liif en libben
knibbelj’ inkeld fwar de wyn
earem, fersûpt, yn

san sirkel strûpt bin

silleghyd, kaptaal en siele

’n dit twarre gea, yn
t sicht fon e dea, mat

ik mei drûgge mûll’ ómpiele
dot, yn myn lêste m’nút
drink ik nog ien út
6

hee! by de krûg gjit lûk nei lûk wer iepen

heal oanklaaid t fólk yn stêd

de stjerkes leez harsels no slûg te sliepen

yn ut dizeg mwantydsbêd

d’ sinne te strieljen

tsjerken te prieljen

och, wot is de lóft wer helder

net swier mear skrieme

dêr bin de triemen

rjóchtwei del nei Bacchus’ kelder

drank ma k ha, of myn siel

twarket wei olhiel

7

kóm, luie beoleg, no mat ut wer barre

t plak oan e taap is frij
no kin k de stive lea un bytsje smarre

en de kiel dur by

jer my rus sjóngen

no sil ut oangean
frisse flesse, boomke bóppe!
tsjóg! nog mar even

no sil ut heve

en de dúvel yn e gróppe!
k sûp my wer nóflek klem

tanke, Heit en Mem!

8

tank f’r ol t óp bêd gean, tsjóch fwar olle trouwe

sa plechteg dien tegjerre

tank, dyt yn t wôd de planken stie te houwen

fwar myn bettebêd onjerre 

tsjóch! fwar te frijen

m ómheeg te krijen

Heit, myn bêste ôde Heitsje!

wie Heit no jir nog

don soen wy gean doch

en um lekker efkes reitsje

lyke hud sûpp’ en dus

lyke Lazarus!

dat in monolooch is, doe’t Fredman by de kroech “’t Krûpyntsje” lei, foariut bankgebou oer,in simmernacht yn 1768

1

och leave Mem, fertel my wa’t Mem stjoerde

nei Heite’ bedsteed ta

dat earste sprankje fan myn skriele gloede

och, it muoit my sa

inkeld Mems frijen

brocht my yn ‘t lijen
no bin ‘k swalker leechste klasse

út wat jim dien’, is

myn bloed ûntstien, Mem,

koen’ jim net wat bett’r oppasse?

grif hie Mem ’n slot fan neat

op har fammesteat

2

fij brulloftsslingers, houliksbêdfersiering,

fij blommen foar de breid

fij Mem har eagen en har famm’-útstrieling:

dy ferrifelen ús Heit!

fij, oer’ en stûn’ dat

Mem harsels bûn hat

iiv’ge trouw’ ûnthjitte

fij, leid’ge lea, doe’t 

mem harsels bleat joech
op it bêd dêr’t ikke

(of miskien op t dresswaar)

konsipiearre waar’
3

in hert dat trou is, fyn ik om te koarjen

fij Mem! en Heit net oars!

hjir lis ik yn ‘e goatte wat te stoarjen

nei de gatten yn myn hoas

jas dy’t net kreas is

stikkene learzens

knibbelbroekje fan katoen

sút’rige doek om

lammefelleprûk op

skurf readbaaien sljocht bûsgroen

folslein teliderslein

help my gau oerein

· 2e x: help my dochs oerein
4

fiel hoe’t myn hannen kâld en meager trilje
b’ elts ûnferwachte lûd
sjoch se as striekes lâns myn siden hingjen

oer de tearen yn myn hûd 
wangen en eagen

f’telle gjin leagen

litte dûbeld earmoed sjen

hearken, myn tonge

kin n’t iens mear sjonge

oer de wille dy’t ik ken

oer leafdes-wee en -wol

en in romer fol

5
meitsje myn tonge los, swiete drippen
brûs ‘t lûd ta d’ ieren yn
ik bin in heiden: herte, liif en libben
knibbelj’ inkeld foar de wyn
earem, fersûpt, yn

sa’n sirkel strûpt bin

sillegheid, kap’taal en siele

’n dit toarre gea, yn
‘t sicht fan ‘e dea, moat

ik mei droege mûl’ ompiele
dat, yn myn lêste m’nút
drink ik noch ien út
6

hee! by de kroech giet lûk nei lûk wer iepen

heal oanklaaid ‘t folk yn stêd

de stjerkes lizz’ harsels no slûch te sliepen

yn it dizich moarntydsbêd

d’ sinne te strieljen

tsjerken te prieljen

och, wat is de loft wer helder

net swier mear skrieme

dêr bin de triemen

rjochtwei del nei Bacchus’ kelder

drank moat ‘k ha, of myn siel

toarket wei alhiel

7

kom, luie bealich, no moat it wer barre

‘t plak oan ‘e taap is frij
no kin ‘k de stive lea in bytsje smarre

en de kiel der by

hear my ris sjongen
no sil it oangean
frisse flesse, boomke boppe!

tsjoch! noch mar even

no sil it heve

en de duvel yn ‘e groppe!
‘k sûp my wer noflik klem

tanke, Heit en Mem!

8

tank f’r al ‘t op bêd gean, tsjoch foar alle trouwe

sa plechtich dien tegearre

tank, dy’t yn ‘t wâld de planken stie te houwen

foar myn bertebêd ornearre 

tsjoch! foar te frijen

‘m omheech te krijen

Heit, myn bêste âlde Heitsje!

wie Heit no jjir noch
dan soen’ wy gean doch

en him lekker efkes reitsje

like hurd sûp’ en dus

like Lazarus!

